
〈朝廷乃遣劉航册命秉常爲夏國王既而郭帥遣卨交二寨定地界。虜乃言朝廷本欲得二案耳。地界非本約也卨曰若不得地但得此二墻墟。安〉

〈用之。郭帥乃留嵗賜。奏乞詔卨赴闕詢之。朝廷乃命綏州曰綏德城。不復以易二寨。卨既對。言於上曰。綏州與之亦用兵不與亦用兵。邉備未可弛〉

〈也。薛昌朝曰。治平四年。种諤直奏云。銀州監軍嵬名山請以所部數萬衆歸欵。上召薛向詣闕詢之。使還與延州知州陸詵議詵向乃畫三策以爲〉

〈使名山直取凉上也。不能取守其地以拒之。次也不能守。則退保兩界不耕地。下也。譊意以爲朝廷必不行。無何。朝廷降宣從其策及諤出兵㨿綏〉

〈州而城之說乃大驚。故以擅城罪之耳。降民初及五六萬口後凍飢死及逃歸。今存者十之一耳。自始及城屯兵饋挽。凡百軍湏所費約三百萬緍〉

〈其城地形險要。若守之。虜必不能取也。今崴糴榖已有三年之儲皆降民耕城旁田所收也。子瑾曰。城南門一逕通延州。出門取賊境人不敢耕。降〉

〈民逃歸者十七八名山母今在西人亦不誅也。弟來數月即亡去。漕司使冀膺磨勘綏州所費六百萬貫趨卨曰。楊定左右賞國受趙諒祚金珠甚〉

〈厚。爲沿邉都巡檢。𥝠出塞見諒祚。稱臣拜之。又有上諒祚表。其子常徃来諒祚所。及神諤㨿綏州。諒祚以定已。故因議攉場誘殺之。及械送其子〉

〈以来。使具言定情。故朝廷編管其子南方。楊傳延州人程戡奏補齋郎使掌機宜。定奏表疑傳所爲逮繫京師以無驗免。劉述上神宗論种諤薛〉

〈向城綏州罪狀臣切聞趙瞻勘到种諤詐稱得宻㫖擅發兵馬城綏州。公案止斷追官安置而已。案内亦不一就勘到薛向張穆之髙遵裕王中〉

〈正等人。外議喧然皆謂未得公當。夫矯制發兵人臣之罪無大。懷姦罔上國家之法不容。一則見不忠於主兹實叛亂之漸爲天下者。不可不深懲〉

〈也。昔漢馮奉世矯制斬莎車王。傳首京師。威震西域。宣帝欲加爵土。蕭望之以爲不可。恐後奉使者爲國生事。武帝時。王恢用馬邑豪聶臺計欲舉〉

〈兵攻匈奴。與韓安國論難徃復數四武帝從恢議後無成功。下恢廷尉。廷尉以爲當斬。太后以田蚡之言謂武帝曰。恢爲馬邑事今無成而誅恢。是〉

〈爲匈奴報仇也。武帝曰。首爲馬邑事者恢。故發天下兵數十萬。今不誅恢。無以謝天下。恢間乃自殺。恢當時禀命於朝廷。而舉事不成。武帝猶謂不〉

〈誅無以謝天下。盖慮後來狂易之人。妄興邉事。殺傷士卒。疲弊中國。故以爲戒爾今种諤詐稱宻㫖。擅發兵馬以致邉境騷然。公𥝠勞費。此而不誅。〉


〈孰爲可誅者。所幸頼者陛下仁聖之心充格天地天地神靈擁佑聖德。故致諒祚死。不然。兵連禍結。百姓受弊。於今已不淺矣。伏望陛下深思宗社〉

